
ÀSỌKÁGBÁ BIC

Agogo méje ìrọ̀ lẹ́ ni nígbà tí fóònù mi dún, mo sì ti múra láti dáhùn.

“Hello, Ọ̀ gbẹ́ni Frega. Valeria ni mí láti Sheraton Hotel ní Reggio Calabria. Ẹ jọ̀ọ́  ẹ

má bínú fún ìyọlẹ́nu. Mo ń pè ní orúkọ olùdarí àgbà láti béèrè bóyá ẹ lè wá ní àárọ̀

ọ̀ la ní nǹkan bí 10:30 àárọ̀  nípa ọ̀rọ̀  kan tí ó kàn yín.”

“Dájúdájú. Ṣùgbọ́n ṣé ẹ mọ̀ , ẹni tí àníyàn máa ń bá ni mí. Bí ẹ bá lè ṣoore láti fún mi

ní ìtọ́ka díẹ̀ nípa ọ̀rọ̀  náà, màá lè dé ní ìmúrasílẹ̀ àti ní ìgbáradì.”

“Ní tòótọ́ , kò yẹ kí n sọ fún yín. Ṣùgbọ́n ní ṣókí, ó jẹ mọ́  gbèsè kan tí alábàáṣiṣẹ́ yín

ará Faransé fi sílẹ̀ ní ọ̀sẹ̀ díẹ̀ sẹ́yìn. Ó ní kí a kàn sí yín láti yanjú ọ̀rọ̀  náà.”

“Ẹ jọ̀ọ́  ẹ sọ fún olùdarí àgbà pé màá wà níbẹ̀ ní àárọ̀  ọ̀ la. Ẹ ṣé.”

Alábàáṣiṣẹ́ ará Faransé?

Ta ni ìyẹn, ní ọ̀run àpáàdì?

Nínú gbogbo ohun tí ó ṣeéṣe, orúkọ kan ṣoṣo tí ó wá sí mi lọ́kàn ni Chanel.

Kí ló sì dé tí yóò fi pe ara rẹ̀ ní alábàáṣiṣẹ́ mi, tí yóò sì fi ìṣòro kan tí kì í tilẹ̀ ṣe tèmi

sílẹ̀ fún mi?

Ní ọjọ́  kejì mo dé ilé ìtura náà.

Olùdarí àgbà kí mi tọ̀yàyà-tọ̀yàyà, lójú ẹsẹ̀ ó sì fún mi ní lẹ́tà kan tí wọ́n fi ránṣẹ́ síbẹ̀

ní orúkọ mi.

Bí wọn kì í tilẹ̀ ṣe ilé ìfìwéránṣẹ́, wọ́n fi inú rere gbà láti gbà á nítorí pé èmi àti bàbá

mi ti jẹ́ oníbàárà wọn ní orúkọ ilé-iṣẹ́ ìyá wa, Gillette, fún ohun tí ó ju àádọ́ ta ọdún

lọ.

Lẹ́yìn náà olùdarí àgbà béèrè bóyá mo ṣe tán láti san gbèsè alábàáṣiṣẹ́ mi, mo sì

béèrè lọ́wọ́  rẹ̀ iye rẹ̀.

“Ojú fẹ́rẹ̀ẹ́ tì mí láti béèrè rẹ̀ lọ́wọ́  yín,” ó wí, “ṣùgbọ́n ìyáàfin náà tẹnumọ́  ọn

pátápátá pé kí ẹ san gbèsè náà kí ẹ tó ṣí àpò-ìwé náà.”

“Èló ni mo jẹ?”

“Ọ̀ gbẹ́ni Frega: dọ́ là US kan.”

Irú ọmọ àlè obìnrin wo nìyẹn, ará Faransé yẹn.

Mo rẹ́rìn-ín músẹ́.

A kí ara wa ó dàbọ̀ .

Lẹ́yìn náà mo jáde síta láti ṣí lẹ́tà náà kí n sì kà á.

Olólùfẹ́ mi, ní báyìí o ti mọ bí ó ti rí láti san dọ́ là kan.

Ìfẹnukonu,

Chanel rẹ

Ṣùgbọ́n kò parí síbí.

N kò ní ọkọ̀ , n kì í sì í wọ bọ́ọ̀sì.

Ìgbésí ayé nínú àwọn olú-ìlú ńlá ilẹ̀ òkèèrè ti kọ́  mi láti máa rìn, nítorí náà mo fẹsẹ̀

rìn lọ sílé, mo sì rin nǹkan bí kìlómítà mẹ́ta.

Mo tẹ agogo ẹnu ọ̀nà.

Ọmọbìnrin mi ṣí ilẹ̀kùn, ó sì kígbe pé:

“Ìyàlẹ́nu!!!!”

Ferdinando

